
Джанзакова Шолпан Исагаливена п.ғ.д., ппофессор 0124РКИ0180 Жоба тақырыбының атауы: Х. Досмұхамедұлының ғылыми еңбектерін үш тілде контенттік цифрландыру негізінде виртуальды мұражай-зертханасын құру
 
ҚОСЫМША 1
 
ЖОБАНЫҢ ҚЫСҚАША СИПАТТАМАСЫ
 
1.      Жоба тақырыбының атауы [20 сөзден аспайды].
Х.Досмұхамедұлының ғылыми еңбектерін үш тілде контенттік цифрландыру негізінде виртуальды мұражай-зертханасын құру
2.      Жобаның рефераты (конспектісі) [250 сөзден аспайды].
ХХ ғасырдың бас кезінен өрістей бастаған қазақ қауымына тән қоғамдық қозғалыс өз алдына буржуазиялық-демократиялық мәні бар жалпыұлттық мақсат-міндеттерді: ұлттық тең құқылық, халықтың мәдениетін көтеру, оқу-ағарту ісін жетілдіру, әйел теңдігін қамтамасыз ету, көшпелілерді отырықшыландыру сияқты міндеттерді қойды. Басқа сөзбен айтқанда, бұл істің басы-қасында болған жаңадан қалыптаса бастаған қазақтың ат төбеліндей аз ғана тұңғыш интеллигенттері жалпы ұлттық сұраныстарға жаап беруге және оларды шешуге тырысқан болатын.
ХІХ ғасырдың соңы мен ХХ ғасырдың басында қалыптасқан Қазақ интеллигенттерінің тобының басым көпшілігі тек қана бір кәсіби мамандықтың тізгінін ұстаумен шектелмей, әмбебап мамандар ретінде қызмет етті: олар оқу-ағарту ісімен де, алғашқы қазақ тілінде басылымдар шығару қам-қарекетімен де, жан-жақты шығармашылық жұмыспен де қатар айналысты. Осылардың барлығына ортақ қасиет, ортақ ерекшелік олардың қазақ қауымының қоғамдық-саяси өміріне белсене араласуы болып табылады.
Бұл ретте, педагогика, жаратылыстану ғылымдарында ерекше орны алған, қазақ тілін ғылымға алып келген,сонымен қатар, оқушыларды ғылымға баулу ісіне атсалысқан ғалымдардың бірі - Халел Досмұхамедұлы. Ол қазақ тілінде арнайы оқу-құралдарды, сөздіктерді, анықтамалықтарды жазып, ұрпаққа өнеге етіп қалдырып, ғұмырының көп бөлігін Қазақстанда ғылымының дамуына арнаған жан.
Қазақстанның білімі мен ғылымы саласына өзіндік қолтаңба қалдырған, жаратылыстану ғылымын қалыптастыра білген Халел Досмұхамедұлының еңбектерінде жаратылыстану ғылымы оқушыларға түсінуге оңай, қарапайым тілде берілгені, білім беру әдіснамасы мен әдістері көрініс табады.
Ғұлама ғалым, педагог, еліміздің қажырлы қоғам қайраткері, табиғаттанушы Х.Досмұхамедұлының еліміздің дамуына, соның медицинада, педагогика, тарих ғылымдарына және тіл біліміне қосқан үлесін толық ашып, оның ғылыми мұраларын бүгінгі күннің қолданыс аясына түсіру басты қажеттіліктердің бірі есептейміз.
Олай болса, біз жобамызда Халел Досмұхамедұлының бүгінгі қоғам талабына сай зерделеп, жаңа қырынан зерттейтін боламыз. Сонымен бірге, «Халел оқуларын» өткізу, «Халелтану» курсын оқитын білім алушыларға, академиялық ұтқырлықпен келген отандық, шетелдік білім алушыларға және ЖОО-ның профессор-оқытушылар құрамына мұражайға экскурсия жүргізу мақсатында семинар ұйымдастыру. Сонымен қатар, ғылыми-зерттеу негізінде экспедициялық топ құрып, жұмыстар жүрзігу. Халел Досмұхамедұлының еңбектерін жаңартып, электронды нұсқасын әзірлеу. Халел Досмұхамедұлына арналған аймақтық, республикалық деңгейде ғылыми семинарлар, дөңгелек үстелдер өткізу. Университетішілік аясында профессор-оқытушылар құрамы мен білім алушыларға ғалым Халел Досмұхамедұлына арналған қойылым ұйымдастыру.
Жобаны іске асыру барысында күтілетін нәтижелер:
-       Республикамыздағы Х.Досмұхамедов есімін иеленген жоғары оқу орны болғандықтан, энциклопедист ғалымның ғылыми-педагогикалық мұрасын жаңарту мақсатында жан-жақты зерттеп, оқулықтарын цифрландырылады және монография шығарылады;
-       Халел Досмұхамедұлы мұраларын заманауи тұрғыда зерделеп, мұражай-зертханасы жаңартылады және электронды ресурстармен қамтылады;
-       Білім алушыларға «Халелтану» пәнін оқу-әдістемелік кешенін жаңартып, ЖАОК түсіріледі;
-       «Халел ізімен» атты Х.Досмұхамедовтың мұраларын жаңарту мақсатында, туып-өсіп, еңбек еткен жерлеріне Атырау-Миялы-Тайсойған маршруты бойынша тарихи-зерттеу экспедициялық жұмыстар жүргізіледі.
Жобаның мақсаты:
Х.Досмұхамедовтың мұраларын білім алушылардың оқу-тәрбие үдерісінде тиімді пайдалану жолдарын анықтау.
Жобаның міндеттері:
1)   Республикамыздағы Х.Досмұхамедов есімін иеленген жоғары оқу орны болғандықтан, энциклопедист ғалымның ғылыми-педагогикалық мұрасын жаңарту мақсатында жан-жақты зерттеп, оқулықтарын цифрландыру және монографиясын қазақ және ағылшын тілінде дайындау;
2)     Халел Досмұхамедұлы мұраларын заманауи тұрғыда зерделеп, мұражайын жаңартып және электронды ресурстармен қамту;
3)     Білім алушыларға «Халелтану» пәнін оқу-әдістемелік кешенін жаңартып, ЖАОК түсіру;
4)     Халел Досмұхамедұлының мұраларын әрі қарай зерттеу мақсатында экспедициялық жұмыстар жүргізу;

